
Matiu tiratna Kam
Wembary Lay

Outna kam

Matiu tiratna kam wembaryj lar).
Na anna gaind, aia angirinanna,
ma an timbigta kap paura Iesusa
gan tiacarpaik ndeaca larurina
nininina outna timbigta kap.
Na gan timbigta kapca, ma out
ngoinna Maria Iesusa mirrina
reik larurinanapa, tagga lesusa
menacrina, nininina nininia
morina. Na ma muk ndina mac
nda ngeprinanapa, ma ndona
wiwitnanmo, tikcarica tamunna
aur magat.

Na reac aniac ianna Matiua
wandacna morinanna, anna
gaind, Iesusa ngaua Rararn Aeta-
niaca bababuara ma moa minna

tikrina, Na anna mina atuna
kam leacrina timbigta kapca
tirrinan. Na Rararn Aetaniaca

ma baburina ramoot ianna ma
kipca Israelnangepmo, mac nda

anginandet. Na gan timbigta
kapca ma gainda wandacrina,
Iesusa ma an ramoot ningik. Na
Matiuna timbigta kapna tipemb
witta Iesusa moatna reikta kamb
wandacrina, anna an atuna
Raray Aetaniacna rambca morina
ramtaira wiwitirinanmo, moa
minna tikrina. Na u gan timbigta
kapna sapta 1 wes 22 tanca wes
23, na sapta 2 wes 4 tanca wes 6,
na sapta 2 wes 14 taygca wes 15,
na sapta 2 wes 23, na sapta 4 wes
13 tanca wes 16, na sapta 8 wes
16 tayca wes 17, na sapta 12 wes
15 taygca wes 21, na sapta 13 wes
34 tayca wes 35, na sapta 21 wes
2 tanca wes 5, na sapta 21 wes
16, na sapta 26 wes 24, na sapta
26 wes 31, na sapta 26 wes 54, na
sapta 27 wes 6 tanca wes 10na
inikca wat.

Na kabena reac aniaca Matiuna
timbigta kapca mboprinanna,
anna Raran Aetaniacna tamunna

aunna bubuoc, Raray Ae-

taniacna bubuoc. Na Iesusna
aiy mbuna, Raran Aetaniaca

ma meikramtair muruncaminna
gagrirta ramoot paypan ngoinna
ndarurina, na ma torngorinanna,
meikramtair muruycamina mana
tontona rangairanna.

Co,

Na Matiuna timbigta kapna
inikna, kamb tip parmbaia Iesusa
wiwitia mboprina kamb roctir
koind. Na outta gan timbigta
kapna sapta 5 ndina tikca tani
sapta 7na inikca wat. Na anna

Iesusa takur ianna tikca wiwiti-
atna kambap. Na an kambca ma

meikramtairta tipemb kirarirmo
wandacrina, mina Raran Aetani-

acna wiwitna meikramtair koind.
Na kabena kam tip rocotta ma

sapta 10na inik ndeacrena. Na an
mburna ma ndona iyna raggairena
ramtairmo kam neanrina, te,
an minna mina tanca kabena
meikramtairmo, Iesusna kambca
wiwiti te, mina an reikca mona.

Na an ndambupyna kam
tip rocotta, ma sapta 13na
inik  ndeacrena. Iesusa

meikramtairmo kamb rour puyga
wiwiti te, mina Raran Aetaniacna
bubuocna tipemb  kirarirmo
wandacna. Na an ndambunna,
kabena kam tip rocotta, ma sapta

18na inik ndeacrena. Na anna
Iesusa meikramtaira mana ina

rangairena ramtair toc ngoin,

ndeacna kambmo wiwitirina.
Na an ndambupna mamamaina

kam tip rocotta, ma sapta 24apa

25na inik ndeacrena. Na_anna
gan tiacarpaikna mamamaina ra

lataruna reikta kamb toprina.

Na gan timbigta kap ngoinna,
ma gan timbigta kap tirrina
ramootna kamma mba mbopa
waekeri. Na gan timbigta kapca
gan ia angirina, Matiu tiratna
Kam Wembar) Lar. Na anna mina
gan Matiuna ndamyirena, an
ramootta ma Kkitcartukar iurena



Matiu 1:1

ramoot. U sapta 9 wes 9 tagnca
wes 13na inikca wat. .
Iesusa gan tiacarpaik

nakipatna

(1.1—4.16)

Iesusna nicar ngamrirta iremb
(Luk 3.23-38)

1Na ganna ande, Iesus Karaisna
nicar ngamrirta wiwit.

Na Iesus Karaisa ma Dewitna wi-
witnan,

na Dewitta ma Abraamna wiwit-
nan.

2 Na Abraamma ma Aisakna aet,
na Aisaka ma Iakopna aet,
na Iakopa ma Iudaapa mana

laiplacarta aet.

3 Na Iudana nuocnina Peresapa
Sera, na maninna aemma
Tamar.

Na Peresa ma Esronna aet,

na Esron ma Ramna aet.

4Na Ramma ma Aminadapna aet,

na Aminadap ma Nasonna aet,

na Nason ma Salmonna aet.

5 Na Salmon ma Boasna aet, na
mana aemma Reap,

na Boasa ma Obetna aet, na mana
aemma Rut,

na Obet ma Iesina aet,

6 na Iesi tikca ma gagrirta ramoot
panan Dewitna aet.

Na Dewitta ma Solomonna aet,
na Solomonna aemma, outta ma
Uraia laggoca eacrina.

7 Na Sol?monna ma Reaboamna
aet,

na Reaboamma ma Abiana aet,

na Abia ma Asana aet.

8 Na Asa ma Iosapatna aet,

na Iosapatta ma Ioramna aet,

na Ioramma ma Usiana aet.

9 Na Usia ma Iotamna aet,

na Iotam ma Acasna aet,

na Acas ma Aesekaina aet.

10 Na Aesekaia ma Manasana aet,

na Manasa ma Emonna aet,

na Emon ma Iosaiana aet.

11 Na Iosaia ma Iekoiakinapa
mana laiplacarta aet, na

1:1 RL 22.18,na 1 Nin 17.11
Nin 3.10-16

1:18 Lk 1.27, na 1.35 1:19 TW 24.1

1:3 RL 38.29-30, na Rut 4.18-22
1:11 2 GRP 24.14-15, na 1 Nin 3.15, na 2 Nin 36.10, na Ier 27.20

Matiu 1:19

an kidrikca Babilonnanda,
Israelnanap runga minmo
tuomb naaggica Babilonna

tikrina.

12 Karica mina tanga Babilonna
inikca mbukca, anna eacatna
nicarta wiwitta, gade,

Iekoiakina ma Sialtielna aet,

na Sialtiel ma Serubabelna aet.

13 Na Serubabela ma Abiutna aet,

na Abiut ma Eliakimna aet,

na Eliakimma ma Asorna aet.

4 Na Asora ma Sadokna aet,

na Sadokca ma Akimna aet,

na Akimma ma Eliutna aet.

15 Na Eliuta ma Eleasarna aet,

na Eleasar ma Matanna aet,

na Matan ma Iakopna aet.

16 Na Iakopa ma Iosepna aet,
na Iosepa ma Mariana
kaggait.

Na Maria ma Iesusa miratna
meac, na Iesusa ma Karais.

17 Ainda moca an Abraamna
wiwitta muruna kipca Dewitna
wiwitna minna tikatnanna, anna
parninapa mbutremb paurna
min, na Dewitna minna tikca
kipca Babilonnanda, minmo
tuomb naaggiatna minna, an toco
parninapa mbutremb paurna
min, na Babilonnanda minmo
tuomb naaggia kipca Karaisna
min toco, anna parninapa
mbutremb paurna min.

Maria Iesus Karaisa miratna
(Luk 2.1-7)

18 Na Iesus Karaisa miratna
nininia gaind, mana aemma

Maria, mina manmo Iosep
langona moca mababuat. Na
an minna manina lango ygocor
ndeacri, mina  wattatnanna
Maria, Raran Aetaniacna Neroj
Ratna gargar mbupa ma niktan.
19 Ri, mana kangait Iosep, ma
ramoot wandor lay tik, ma
Mariamo numbir near narica,
mana tiki mona iroarta moca
ma gaind mamoat, ma manmo

1:6 2Sml 12.24 1:7 1
1:12 Esr 3.2



Matiu 1:20

lananna tikcarina moca ma

ndona iro mamoat. 20 Ainda moca
Iosepa an iroap eacri, Kacoot

Raray Aetaniacna mbainna aina
morena fnerona manmo’ tamram

mbuyy nakipca manmo gaind
mambopat, “Iosep, Dewitna
ngamair, u ndona meac angica

langona kai nanambi teac, u
warac, an moonnuoca mana
nikinik ndeacrenanna, anna
Raray Aetaniacna Neror Rat
neanrina. 21 Na ma Nuocna
moonnuoca mirnande, te, u mana
imo Iesus ngacnande, na an
ina minina gaind, ma ndona
meikramtairta tipemb ngorikta
makukara mo kecarica, minmo
mac nda anginande.”™

22 Aintik an kirarira laruri-
nanna, anna Kacootta ndona
ramma morina ramootna kamma
moi minna tikna moca. Na

mana ramma_morina ramootta
gaindopatna, 23 “Meac ianna ma

ramootap ngongortanna, ma nik
tikca nuocna moonnuoc ianna
mirnande. Te, mina manmo
Emanuel ngacnandet.” Na an ina
minina gaind, “Rarar Aetaniaca
aiap eacnandet.”

24 Ri, Iosepa ma ygoca maica
ngepatke, ma an Kacoot Raray
Aetaniacna mbainna aina morena
nerona mbhopatna iroa, ma ndona
baburina meacmo malaggoat.
25 Ainda moca ma ndona meacapa
mba ygori, tagca an min, mana

meaca moonnuoca miratke,
Iosepa manmo an i Iesus matikat.

Ra gagana ramtair ndeida,
mina guiar punga landamni
angirena ramtaira, mina lesusa
watna kiprina

1Na Maria ma Iesusmo, Iudiana
pitrik inikna auy Betlemma

1:21 Lk 1.31, na 2.21, na Up 4.12, na 13.23, na 13.38

Matiu 2:8

tikca manmo mamirat, na an
minna gagrirta ramoot panan
Erotta ma anna ramoot panan

ndeacri. Na Maria Jesusmo
miratke, ra gagana ramtaira mina

guiar punga landamyi agngirena
ramtair ndeida kipca Ierusalem
ndaruca aind madigiat, 2 “An man-
deba mirapekna moonnuoca ma
Iudananta gagrirta ramoot panan
ndarunanna, ma ten ndeacrena?
Na aia mana ngagatracna guia
ra gagambaica watca, aia manmo
tutpemb rimbitna kiprina.” 3 Ri,
gagrirta ramoot panan Erotta an
kamma waraca, ma iroar wit
afngica ma tamtam malampiat.
Na Ierusalem aun aniac inikna
meikramtair toco, murupa an
kamna moca tamtam malamrnjiat.
4 Karica Erotta taup ndamtair
panaindapa Israelna tipemb
wandik tamnirena ramtairmo
muruna aca Kkipca punica, ma
minmo gainda digiatna, “An
ramootta Rararn Aetaniaca babuca
mbagirica kipca aimo mac nda
angina ramootta, mana aemma

manmo tenna tikca mirrina?”
5 Ri, mina mana kam rutica

aindopatna, “Ma Iudia inikna
pitrikna aurn teker Betlem ndiy
nakipnandet, atua ramma morina
ramootna timbigta kapca gainda
tirca eacrina, ¢ ‘Na u Betlemma,
u Iudiana tiacarpaiknan, u
an inikna aungembmo mba iy
ngoinna mba tanrena, wanaiy
ngoin. Un mbuy tik, aukna Is-
raelna meikramtairmo rauprpina
ramoot panan ianna larunande.’ ”

7 Ainda moca Erotta an ra
gagana ramtaira, mina guiar
pupga landamni afgirena
ramtairmo aca kipca minmo
lananna ingoroca minmo madi-
giat, “Tumbuit ngoinna an guia
gacatna?” 8 Ri, ma minmo

*
1:21 An i lesus, anna Girikna

kam. Na an i Josua anna Iburuna kam. Na manina minir) kabe. Na an i ninna minina gaind,

“Kacootta meikramtair mac nda angina ramoot.”

2:2 Ndu 24.17 2:6 Mai 5.2, na In 7.42

1:23 Ais 7.14 1:25 Lk 2.7, na 2.21



Matiu 2:9 4

mandaca mina Betlem matangat.

Na ma minmo gaindopatna, “Ne
tagca an moonnuocna matau ore

wat, na ne wat te, ne tawi nda
kipca aukmo mbop te, auk toco
tanjca manmo tutupnin rimbitna.”
9 Karica mina gagrirta ramoot
panan Erot mbopatna kamma
waraca, mina fgepca matangat.
Mina tanri, mina ngaua ra
gaga tikca watatna guia minmo
outmbai matanri, na ma tanga
an moonnuoca eacrinanmo
mawitikat. 10 Ri, an landampina
ramtaira an guia watca mina iroar
inkara toyntongar anik koindap.

11 Karica mina kac inikca
mbukca wattatnanna, an
moonnuocapa mana aemma,

eacri. Na mina tutpemb
rimbitca mamo torica mbendeica,

mina ndorita lacruarta rambair
gootca, mina mamo gol ngacrina

wautapa, inpai lapapna tabair
lannanapa, tac mburna mitpaca
inpai lapna tactuorta awirpaik
lanapmo, manmo malatuocat.
12 Ri, Raray Aetaniaca minmo
tamram mbuna aindopatna, “Ne
an gagrirta ramoot panan Erot
ndamburna kai mac nda tar) teac.”
Aintik mina kabena taup ndina
ndorita pitrikca matangat.

Iosepapa Maria Iesusmo angica
kipcarica Isipa tanrina

13 Karica an ramtaira tangatna
mbatta. Inmbaia Kacoot Raray
Aetaniacna mbainna aina morena
nerony ianna kipca Iosepmo
tamram mbugna aindopatna,

“Gagrirta ramoot panan Erotta
an moopnuoca o menacna

moca orenande. Na u pygepca
moonnuocapa mmana aemmo

angica kipcarica, Isipa tagnca
an ndeac tanca aku unmo
tumbuitta tik te, aku unmo mac
mbopnandet.” 14 Aindopatke, ma
ngepca ndona moornnuocapa
mana aem afngica mina mour

2:11 Nap 72.10, na Ais 60.6  2:15 Osi 11.1

Matiu 2:17-18

nakipcarica Isipna pitrik way
matargat. 13 Na mina tanga an
ndeaca tafnga gagrirta ramoot
panan Erotta menacri. Na an
kammo, moi minna tiknanna,
anna gaind, atua Kacoot Rararg

Aetaniaca ndona ramma morina
ramootna up mbuya aindopatna,

“Aku ndona nuocmo Isipa tikca
aca ma laruca kipnande.”

Gagrirta ramoot panan Erotta
mbopca mina nuikta mombonik
Wit ngoinna moca menacatna

16 Karica Erotta watta garacatke,
an ra gagambaina landampina
ramtair, mina guiar punga
landamni apgirena ramtaira
manmo maparuri, na ma
nikca kocnaia makatat, ri, ma
ramtair ndeidmo mbagirica mina
Betlemapa an aunembca ram-
bupnan matagri, mina tagga an
aunembta nuikpitik tekirnoikca
mina iarira mbuninapa anna
kangauknanmo, muruyna mina
minmo laptikia mamenacat. Na
ma ainda morinanna, ma an ra
gagana ramtair, mina guiar punga
landamni angirenan, ma minmo
matau ngoinna digiri, tumbuit
pgoinna an guia garina. Na
ma ainda digirinanna, ma an
nuikta mombonikca mina aemera
an kidrikca mirrinanmo, ma mo
menacna iroap tik. 1718 Na an
reikta kambca Raray Aetaniaca

ndona ramma morina ramoot
Ieremaina upa tikatnanna, anna

moa min matikri. Na ma ain-
dopatna, “Mitmit ianna Ramma
aun inik ndiga larunande, na
an mitmitta, anna memenacna
kakadmaina nananae bagaraniac.
Na anna ande, Reselna mombonik
pgamrira ndorita mombonikta

moca aerina. Na minmo nikemb
iroar lainga mona kambca mina

mba waracitndai, anna mina
kakadmai bagaraniac ngoinap,

2:17-18 RL 35.19, na Ier 31.15



Matiu 2:19

ndorita mombonik menacrinanna
moca.”

Iosepapa Maria manina
moonnuocmo angica Isip
tikcarica, Israel mac nda kipatna

19 Karica an gagrirta ramoot
panan Erotta menacatke, Ka-
coot Raray Aetaniacna mbainna
aina morena nerona losepmo
Isipa tikca tamram mbuna
mac makipat. 200 Ri, ma

mamo aindopatna, “Ngepca
moonnuocapa mana aemmo

angica Israelna pitrikca mac
nda tan. An moonnuoca mo

menacna ramtaira mina mame-
nacri.” 21 Ainda moca ma fygepca
moonnuocapa mana aemmo

angica mina Israela mac nda
tangatna.

22 Ri, Iosepa waracatnanna,
Akeleasa ma ndona aet Erotna
taup aggica ma Iudiana gagrirta
ramoot panan malaruat, ri, ma
an mac tagna mananambiat.
Karica Rararn Aetaniaca mamo
tamram mbuna mbopa, ma
Galilina pitrik warn mataggat.
23 Ainda moca mana aemmapa
aetta mamo angica Nasaret auna
tagga an maeacat. Ri, an
Rararn Aetaniacna rambca morina
ramtaira mboprina kamma, moa
minna tikrina. Na mina manmo,
“Nasaretnan ngacnande.”

3

Kitac puk neanprena ramoot
Ionna kam lan wiwitiatna

(Mak 1.2-8 na Luk 3.1-18 na Ion
1.19-28)

1 Karica an minna kitac puk
neangrena ramoot Ion, ma an
Iudiana ramtair kocorta taupca
2:20 NA 4.19
na 1.15, na Lk 3.2-3, na In 1.28

1.76, na In 1.23

2:22 Ais 11.1, na 53.2, na Mk 1.24, na Lk 2.39, na In 1.45
3:2 Mt 4.17, na Mk 1.15

3:4 1 Sml 14.25-26, na Sek 13.4, na Mk 1.6 * 3:4 Mana gagamna reikapa

Matiu 3:8

tikca kam lan mawiwitiri. 2 Na
ma gaindoprina, “Ne ndorita iroar
inkar ngetriki, tamunna aunna
bubuoca kipca marambupnairi!”
3 Na Ionna ma ande an ramoot,
Raran Aetaniacna ramma mo-
rina ramoot Aisaiana up ndina
mboprina, na ma gaindopatna,
“Ramoot ianna ande ramtair
kocorta taupca kam keca gaind

mambopreke, ‘Kacootna taup
kocro, na mana taup wandonai.” ”

4 Na Ion tikca mana tik
ngapaoca, mina kamel ngacrena

amna ngoaemna rikar punga
moatna, na mana riktacnina
ma wauk tikrena, mina amna
ngoaemna init mbuna moca ma
an tikrena, na mana gagamna
reikca ranna kaborborarapa

manonnonar ambrena.” 5 Na
meikramtair wit aniac ygoinna
man ndambuna tapgatnanna,
mina Ierusalem ndina kiprinan,
na Iudiana pitrik wannandap
kiprinan, na Iodan oc roumbna
aunemb toco makipat. 6 Ri, mina
kipca ndorita tipemb ngorikta
makukarmo mbopca laruri, ma
minmo Iodan oca tikca kitac puk
neanri.

7 Na ma wattatnanna
Parisiarapa Sadisiara wit aniaca
man ndambuna kipca kitac puk
aygina moca, ri, ma minmo ain-
dopatna, “Ne nduop ngoreacna
mombonik, Rararny Aetaniaca
nenmo nikkakatap, na ma nenmo
mo fgocrainandet. Na mandaia
nemo mbopa ne kipcarina moek?
Ne an nikkakatta iukaiit, co
wanain? Ma nemo larunande.
8 Ainda moca ne ndorita iroar
inkarmo gidik ngoinna fngetriki,

3:1 Mk 1.4,
3:3 Ais 40.3, na Mk 1.3, na Lk

mana lamboia anna ma ramma morina ramoot Elaiana kirar. Na u gan timbigta kap toco wat,
2 Gagrirta Ramtair Panaind sapta 1 wes 8, na Malakai sapta 4 wes 5, na Matiu sapta 11 wes

14, na sapta 17 wes 10 tanca wes 13.
1.10

3:7 Mt 12.34, na 23.33, na Lk 3.7, na Ro 5.9, na 1 Te
3:9 In 8.33, na Up 13.26, na Ro 2.28-29, na 4.1, na 4.11-12, na 4.16



Matiu 3:9

te, nena tipembca ndori nenmo
wandacnande, ne ndorita iroar
inkar manggetrikiri. 9 Na
ne ainda kai lampi teac, ne
tip ygoreacna moca kipcarica
gaindopna, ‘Abraamma ma aina

aet nicau” Na aku nemo ain-
dopnandet, Raran Aetaniac ma

gan watur punga ma Abraamna
nicar ngamrirta mombonikca mo

laruna min. 10 Aintik oteaca ande
ikirta minina kocroca maeacreke,

na ikira lour lainga giwac er
ngocortanmo, anna muruna
kocnaii waci irikca kataci angiri
tac nake mbuknande.

11 “Aku nemo puk mbuna
kitac puk neanrena, na an
ngagatracna kirar mbuna nenmo
wandacri, ne iroar inkara
ngetrikirina. Na aukna inmbai
nakipekna ramoot, mana gargara
aukna gargarmo kundrina, ainda
moca aku mana orgapaokniy
afngina ramoot lana wanairj). Na
ma nemo Neror Ratapa, tac
mbupna kitac puk neannandet.
Na ma nen motocmo kitac pukca
neannandet. 12 Ainda moca ma
ndona witna dedeknampaikna
kirar tocna reac utina kipca witna
nanawirmo argica damma tik te,
na wit lainmo damma ndona kaca
tikna. Na an witna yanawirmo
ma aggica an menac rgocorta
taca ke mbukca mawirnandet.”

Ionna Iesusmo kitac
neangatna
(Mak 1.9-11 na Luk 3.21-22)

13 Karica an minna Iesusa Galili
pitrik tikcarica ma Iodan oc
matangat. Na ma Ion ndambuya
tanga mana par mbuna kitac puk
angina mori. 14 Na ma Iesusmo
kiraca mamo aindopatna, “U
ndo aukmo kitac pukca neanna

puk

3:10 Mt 7.19, na Lk 13.6-9, na In 15.6
Up 1.5, na 2.3-4, na 1 Ko 12.13
1.10, na Lk 3.22, na In 1.32-33

na 4.15 4:2 NA 34.28,na 1 GRP 19.8

Matiu 4:4

min ngoin, na kaica u auk
ndambuna kiprina?” 15 Ainda
moca Iesusa mana kam rutica
aindopca, “Watcari, u an aku
mboprina kirara mo te, afnga
an tipemb kirarir wandoikmo
muruna Raran Aetaniaca mo
ndoprinanna, moca minna tikna.”
Ri, Ionna mana iro marangaiat.

16 Karica Iesusa kitac puk
angiatke, ma anduna puk
tikcarica, magatke, tamunna

auna gootca, ma watri, Raray
Aetaniacna Nerona nygorac rinnai
toc pgirikca manap maeacat.
17 Ri, tamunna aupa kam ianna
gaindopatna, “Ganna ande aukna
nuoc kabe ygoin, na aku manmo
tontony yngoin, aukna iro inikca
manmo matyirena.”

4

Paparuna Ramootta Iesusmo
towaiatna

(Mak 1.12-13 na Luk 4.1-13)

1 Karica an minna Neror Ratta
Iesusmo afgica ramtair kocorta
taupca tangat Ke. Paparuna

Ramootta A manmo totowaiara
mona mori. 2 Na rai 40na minapa

mounemb 40na minna Iesusa
wariraca ma Raran Aetaniaca

mbendeiri. Ainda moca ma amna
reaca ianna am ngocor, aintik

ma nik watairina. 3 Ri, mana
totowaina ramootta kipca man
ndambuyy ndaruca manmo aind
mambopat, “Na u Rarar Aetani-
acna Nuoc gidik ngoin ecte, u
gan waturmo mbopca mina tapac
tipemb uriracna.” 4 Ri, Iesusa
mana kam rutica aindopatna,
“Rarary Aetaniacna Timbigta
Kapca tirca eacrena kamma
aindopatna, ‘Meikramtaira amna

3:11 Ais 4.4, na Mal 3.2, na In 1.26-27, na 1.33, na
3:12 Mal 3.3, na 4.1, na Mt 13.30
3:17 RL 22.2, na Nap 2.7, na Ais 42.1, na Mt 12.18, na 17.5,
na Mk 1.11, na Lk 9.35, na In 12.28, na 2 Pi 1.17
4:3 In 6.30-31

3:16 Ais 11.2, na Mk

4:1 Mk 1.12-13, na Lk 4.1-13, na Ib 2.18,
4:4 TW 8.3

reac ningik mbupa mba eacre-
nanna, wanain pgoin. Mina
Raran Aetaniacna kambmo mu-
ruy ngoinna rafngairenan, na
mina eteac lar) ndeacnandet.””

5 Karica ma aindopatna mbatta,
Paparuna Ramootta manmo
angica Raran Aetaniacna aur
aniac Ierusalem matangat. Na
manmo Raray Aetaniacna Kacmo,
mon tamur ngoinna matikat. 6 Ri,
ma manmo aind mac mbopat, “U
gidik ngoinna Raran Aetaniacna
Nuoc ecte, u gan tamupa tikca
putriki irik, Rarary Aetaniacna
timbigta kapca gan kam tipap
aindoprina, ‘Rararn Aetaniaca ma
ndona mbaigna aina morena
nerngaurmo mbopca mina una
nginana monande.” Na, ‘Mina
unmo ndorita pairpaik punga
utin te, una orniga watura
mba rinitndait.’ ” 7 Karica Iesusa
manmo gaind mac mbopatna,
“Rarar Aetaniacna timbigta kapca
ma gan kam tip toco mboprina,
‘U ndona Rararn Aetaniac, una
Kacootmo kai towai teac.””

8 Ri, Paparuna Ramootta
Iesusmo mac aggica takur
lanmo tamurn 1pgoin matikat,
na manmo gan tiacarpaikna
pitrik wangorta aunembta gagrar
anikapa, an pitrikarta aunembta
inik ndeacrena reik lain, laiy

koind mawandacri. 2 Na_ma
Iesusmo gaindoprina, “U aukmo

tutupnin rimbitca aukmo mben-
dei te, aku umo an reikca muruga
neannande.” 10 Karica Iesusa
manmo gaindopatna, “Ramoot
Mbik u waeke, Raran Aetaniacna
timbigta kapca aindoprina, ‘U
Raray Aetaniac Kacoot ningikmo
tutupnin rimbitca, manmo mben-
dei. Na u mana ain ningikca
mo.! »

4:6 Nap 91.11-12, na In 7.3-4
Ib 1.6, na 1.14

4:15 Ais 9.1-2 4:16 Ais 42.7, na Lk 2.32

4:7 TW 6.16
4:12 Mt 14.3, na MKk 1.14, na 6.17, na Lk 3.19-20, na In 4.43
4:17 Mt 3.2, na 10.7, na Mk 1.14-15

11 Ainda moca Paparuna
Ramootta ~ manmo  tikcarica
taggatke, Rarayy Aetaniacna

mbainna aina morena yerngaura
kipca manmo maotacat.

Iesusa ndona ainirmo Galilia
tikca moa ngepatna
(Mak 1.14-15 na Luk 4.14-15)

12 Na an minna Iesusa waracat-
nanna mina Ionmo kac ngoreaca

tikri, na ma ngepca Galili
matangat. 13 Ri, ma Nasaret auy

tikcarica ma targa Kapaneam
aun maeacat, na an aupa ma

Galilina miar roumb ndeacrena,
na ma Sebulunapa Naptalina
barna pitriknan. 14 Na an tipna
kirara, Iesusa moatna reaca, ma
Raran Aetaniacna ramma morina
ramoot Aisaiana mbopatna kam
ianna moca minna tikrina,
15 “Na ma mbopatna kamma
gaind, an Sebulunna barna
meikramtairapa, Naptalina barna
meikramtaira, mina pitrikca
manar aniacna roumbna taup
ndeacrenanapa, an pitrikca Iodan
ocmo monmbai war ndeacre-
nan, mina Galilina pitrik way
ndeacrena. Na an pitrik wana ma
Iudana meikramtair wanainna
wit aniacap eacrenan. 16 An
meikramtaira neaupdirin aniac
ndeacrinan, mina memetac ani-

aca mawatri. Na an meikramtaira
memenacna kirar toc neaup

ndeacrenanna, memetaca min
ndambuya larurina.”
Iesusa tamunna aunna

bubuocna kam
wiwitiri,
roumbbebtanmo moa
lainga morina
(4.17—9.34)
Iesusa ramtair paurmo aca

mina manmo marangaiat
(Mak 1.16-20 na Luk 5.1-11)

4:10 TW 6.13, na 10.20, na Ios 24.14 4:11
4:13 In 2.12

17 Ainda moca an minna Iesusa
meikramtairmo ndona ainna kam

wembarny wiwitica mo pygepri.
Na ma gaindopatna, “Ne ndorita
iroar inkarmo pgetriki, tamunna
aunna bubuoca kipca maram-

bunairi.”
18 Karica ma _an Galilina
miar roumb ndina rafngaia

tangatnanna, ma kalapeninmo
mawattat, manina weanmo miar
inik nakerena. Na maninna
aina ngoaem aggica kituknduk
angirena. Na maninna inina,
Saimonap Andru. Na Saimonna
mana i ianna Pita. 19 Ri, ma
maningmo aindopatna, “Ongo
kipca aukmo rafngai te, an ongo
ngoaeb agpgirena kirara, aku
oymo meikramtair aggirena
kirar riptinande.” 20 Ainda moca
tawi ngoin motemma manina
ndoninna weargair tikcarica man
marargaiat.

21 Ri, ma mac tagga man-
daca, ma wattatnanna kabena
kalapeniny tuk mawatri. Anna

Iemisapa Ion, manina Sebe-
dina nuocniy. Na manipa,
ndoninna aet Sebediap kor

inikca mbiraca eacri, weagngairta
urpembmo iukca laiy mamori.
Na ma maninmo maacat.
22 Na tawi pgoin motemma
manina ndoninna aetapa mina
kor tikcarica, gaca Iesusmo
marangaiat.

Iesusa kam wemban lan wi-
witiri, roumbbebta meikramtairmo
moa lainga morina

(Luk 6.17-19)

23 Karica Iesusa an Galilina
aunembmo muruna tanri,

ma mina Iudana mimitpac
angirena kaikca mbukca ma
anna tikca minmo riptiri, na
ma tamunna aunna bubuocna
4:19 Mt 13.47, na Lk 5.1-11
Mk 1.39, na Lk 4.15, na 4.44, na Up 10.38

na Ais 57.15, na Lk 6.20
29.19

5:4 Ais 61.2, na Lk 6.21, na KIEK 7.17

kam wembar lay tocmo anna
tikca wiwitiri, na ma mina

roumbbebta meikramtaira moa
lainga mori, na ma mina

tikembca ngocraica eacrinanmo
moa wandonairi. 24 Na mina
mana nininia moca tanga, an
Siriana pitrikca tikca maniniri,
na an nanrirta roumbbebta
meikramtaira girgirap eacrenan,
na an fnerngaur ngoriktan, na an

roumbca ramootmo moca irikca
nekrenanapa, an meikramtaira

gagrir menacrinanmo arngica
tagca ma minmo moa lainga

morina. 25 Na meikramtair wit
aniaca an Galilina pitriknan, na

Dekapolisna pitrikapa Ierusalem
aun aniacnanapa, Iudiana pitrik-
nan, na Iodan ocmo monmbai
wannanda, manmo mararngaiat.

5

Iesusa takur tamuna
meikramtairmo riptirina

1 Na ma wattatnanna mina wit
aniaca kipri, aintik ma tanga
takur ian nagaca mbiraca, mana
ina rangairena ramtaira tanga
man ndambuna puniri.

tikca

Iesusa minmo gaindoprina, ne
tongo
(Luk 6.20-23)

2 Karica Iesusa mana ina
rangairena ramtairmo ma gainda
riptirina, 3 “Na meikramtaira
lampirena mina Raran Aetani-
acna reik kocortanpembca, mina
toptongarap eacnande. Tamunna
aunna bubuoca anna minan.

4 “Na meikramtaira mandeaca
aerenanna, mina tontongarap
eac, Raray Aetaniaca mina
kakadmaica wandornainande.

3 “Na meikramtaira ndorita
irembca angi ngep ngocortan,

mitoco tontongarap eac.
4:20 Mt 19.27, na Mk 10.28, na Lk 18.28 ~ 4:23 Mt 9.35, na
4:24 Mk 655 4:25 Mk3.78 5:3 Nap51.17,

5:5 Nap 37.11, na Ais

Raran Aetaniaca minmo gan
tiacarpaikca mururna neannande.

6 “Na meikramtaira tip kirar
wandona mona tontor aniacap-
nan, mina Rararn Aetaniacmo
mataua rangairenan. Raray Ae-
taniaca minmo toygorina reikca
neayi minna tiknande.

7 “Na meikramtaira kabena

meikramtairmo kadmaica otacre-
nan, mitoco tongonande, Raray

Aetaniaca minmo  kadmaica
otacnande.

8 “Na meikramtaira nikinik
iroar ratarapnan, mitoco

tontongarap eac. Mina Raray
Aetaniacmo watnande.

9 “Na meikramtaira kagrem-
bca moa irikrenan, mitoco
tontongarap eac. Te, mina
minmo Rarar Aetaniacna mom-
bonik ndopnandet.

10 “Na meikramtaira tipemb
kirarir wandoikca rangaica anna
gigirar aygirenanna, mitoco
toptongarap eac. Tamunna
aunna bubuoca, anna minan.

11 “Na mina watrenanna, ne
aukna tumbunna eac te, mina
nenmo paparuna tipembca mo-
nandet, na mina nemo Kkam
ngoreac ndop te, na mina nemo
tip ygoreaca mo te. Ne toco
tontongarap eac. 12 Na ne
tontoyngar anikca moca werei. An
opoik bagaraniaca Rarar Aetani-
acna tamunna aur malambireke.
Na an tipna kirara mina atua

rambca morina ramtairmo ainda
morina.”

Ne mindanapa tacna memetac
nakirar

(Mak 9.50 na Luk 14.34-35)

13 Karica Iesusa gaind mac
mbopatna, “Ne gan tiacarpaikna

5:6 Ais 55.1-2,na 65.13  5:7 Ie 2.13
13.12, na Ib 12.14, na 1 Io 3.2-3
2Ti212,nalb 124, na1Pi3.14

Mk 9.50, na Lk 14.34-35
Lk 8.16, na 11.33

10.4, na Gal 3.24 5:18 Lk 16.17, na 21.33

minday toc. Na mindana ndona
tarar kecari te, aia mamo kaia
moit? Ainta mindana ma ainir
kocor, na meikramtaira manmo
afgira kecarica, mina man nam-
batta witikca tanrena.

14 “Na ne gan tiacarpaikna
tacna memetac toc, na ne
gaind ndamni, aun aniac ianna
takurmo tamuy ndeac te, ma
ingorocna minna wanain. 13 Na
tacna memetac toco, mina
win arggica tacmo mba angiri
taurkitndait, = wanainy gngoin.
Mina gainda morena, tacmo
tacna taupca tik te, ma an kac

inik ndeacrena meikramtairmo
memetac neannandet. 16 Ainda

moca an tipna kirar mbuna nena

memetaca kabena meikramtairta
lamniac ngoutmo metac te, nena

morena tipemb Kkirarirta aipir
lainmo mina watnandet. Na mina
nena tamunna aunna Aetna imo
afngi ngepnande.”

Raran Aetaniacna
Wandikna kam

17 Karica Iesusa gaind mac
mbopatna, “Ne gainda kai
lamni teac, aku kiprinanna Tip
Wandikapa Raran Aetaniacna

rambca morina ramtairta kam-
bca mo kecarina mba Kkipri,

wanain ngoin. Aku anna
mo Kkecarina mba kipri, aku
mana moi minna tikna kiprina.
18 Na aku nemo gidik pgoin
aindopnandet, riac tamunapa
gan tiacarpaikca eacran te, Tip
Wandikca tirca eacrinanna, ma
mba ingorocitndai, = wanaiy
ngoin. An titrirpaikna emtemma
mba maiitndai, mina muruy
ngoinna eacnandet. Na an Tip
Wandikca ma aind ndeac taygca an

Tip

5:8 Nap 15.2, na 24.3-4, na 51.10, na 73.1, na 1 Ko
5:9 Mt 5.45, na Lk 6.35, na Ro 14.19

5:11 Lk 6.22, nale 1.2, na 1 Pi4.14
na Lk 6.23, na Up 5.41, na 7.52, na 1 Te 2.15, na Ib 11.32-38, na Ie 5.10, na 1 Pi 4.13
5:14 ML 4.18, na In 8.12, na 9.5, na Pil 2.15
5:16 In 15.8, na 1 Ko 14.25, na Epe 5.8-9, na 1 Pi 2.12
5:19 Ie 2.10

5:10 2 Ko 4.17, na
5:12 2 Nin 36.16,
5:13
5:15 Mk 4.21, na
5:17 Ro 3.31, na

reikca larui mainandet. 19 Ainda
moca ramoot ianna an Raran

Aetaniaca Mosesmo neayrina Tip
Wandikna kam teker emtemma,

watca anmo reac kamaind
ndopca ma rapgai 1ngocor,
na ma kabena meikramtair

motocmo mbopca mina ainda
rafgai te, an ramootta mana ia
tamupgna aupna bubuocmo ma
teker ngoin ndeacnande. Na
ramootta ma an Rarar Aetaniac
Mosesmo neanrina Tip Wandikca
matau rangairarn te, kabena

meikramtairmo an Kkirara ripti
te, an ramootta tamunna aunna

bubuocmo, ma i aniac anginande.
20 Na aku nemo gaindopnande, ne
Raran Aetaniacna toyntona rafngai
ngocor, na nena tipemb Kirarir
wandoikca Parisiarapa tipemb
wandik tamnirena ramtairta
kirarirmo kun ngocor, ne
tamungna aunpna bubuoca mba
mac mbukitndai.”

Iesusa kam wandonaina kam

ndoprina

(Luk 12.57-59)

21 Karica Iesusa gaind
mac mboprina, “Nena nicar

ngamrira atua Raray Aetaniac
ndambunnan angirina kamma,
ne waracrinanna gaind, ‘Ne
kabena meacramootmo kai mo
menac teac. Na ramootta kabena
ramootta mo menac te, ma ritri
waparacna taupca tanca mina
manmo anna tikca ritri waparaca

monande.” 22 Na aku nemo
aindopnande, ramootta ndona

laiplacarmo pateca kaega mo
te, ma ritri waparacna outta
witiknande. Na ramootta ndona
laiplacarmo kam pygoreac ndop
te, ma ninik wanna panan
aniacna outta witiknande. Na
ramootta ndona laiplacarmo
aindop te, ‘U naganaona ramoot
5:20 Ro 9.31, na 10.3
na 1Io 3.15
5:25 Mt 6.14-15, na 18.34-35
na 2 Pi 2.14

5:21 NA 20.13, na 21.12, na TN 24.17, na TW 5.17
5:23 Mt 8.4, na 23.19, na Mk 11.25
5:27 NA 20.14, na TW 5.18

ngoin.” An ramoot, ma an menac
ygocorta iarwara wirrena taca
mbuknande.

23 “Ainda moca_ u ndona
gimbamba mona reikmo angica,

an gimbamba morena taup
naangi kip te, na u lampyirina,
una laiplacarta ianna ma
unmo makukap te, 24 u
ndona gimbamba mo ndoprina
reikmo, an gimbamba morena
taupca tikcarica, tanca ndona
an laiplacara mandaia unmo
makukapnanmo watca ongo an
wandogaica iro wetwet angi te, u
mac nda tanca Rararn Aetaniacmo
gimbamba moca near.

25 “Na ramoot ianna umo ritri
waparaca mona mo te, na orngo
taupca mandeba tagrary te, u tawi
ngoin motemma manapmo kam
ndopi wandorai, moca ma unmo
an ritri waparacna ramootna
para tiknandet, na ma umo
kac ngoreacna pginagnna aina
morena ramootna para tiknande,
na mina unmo kac pgoreaca
tiknande. 26 Aintik aku umo
gidik ngoinna aindopnande, u an
kac pngoreac ndeaci tani mina
umo mboprina opoik aniacna
min pygoinna oik te, mina umo
watcarica u an kac pygoreac
tikcarica larunandet.”

Iesusa meikramtaira tipemb
ngadudukara morena kam ndo-
prina

27 Karica Iesusa gaind
mac mambopat, “Nena nicar
ngamrira atua Raran Aetaniac
ndambunnan angirina kamma,

ne waracrinanna gaind, ‘Atua
mina mboprina kamma ne
waracrinan, na ma gaindop-

rina, “Ne meikramtaira tipemb

ngadudukara morena tipemb
kirarira kai mo teac.”’ 28 Na
5:22 Ie 1.19,

5:24 Mt 18.15-20,na 1 Ti 2.8, na 1 Pi 3.8
5:28 2 Sml 11.2, na ML 6.25,



Matiu 5:29

aku nemo gaindopnande, ramoot

ianna meac ianmo watca ndona
iro nikinik mburna mana mona iro

ngoreac angi te, an ramootta ma
meacramootna tip fngadudukca
morena tip kirarmo ndona iro
nikinik mbuna mamori.

29 “Ainda moca una lamniac um-
baia umo moca u tip ngoreacna

makukca mo te, u mamo tar-

kica kecari. Na una tik umbum
emtemma mo Kecari te, na u tip

ngoreacna makukca mo fngocor,
anna la, moca Rarany Aetani-
aca una tik umbumma muruna
menac rngocorta iarwara wirrena

taca ke mbuk nari. 30 Ainda moca
una par umbaia unmo moca u tip

ngoreacna makukna ngirik te, u

man kataca kecari. Na u ndona
tik umbum emtemma mo kecari
te, na u tip ygoreaca mo 1gocor,

anna lan, moca Raran Aetani-
aca una tik umbumma muruna,
menac nngocorta iarwara wirrena
taca ke mbuk nari.”

Iesusa lantango
kam ndoprina

(Matiu 19.9 na Mak 10.11-12 na
Luk 16.18)

31 Karica

kakatacna

Iesusa gaind
mac mambopat, “Nena nicar
ngamrira 1ngaua Raray Ae-
taniac ndambunnan angirina
kamma, ne waracrinanna gaind,
‘Ramoot ianna ndona meacmo
oot mandacna mo te, ma manmo
lantango kakatacna timbiy ra-
para moca manmo near!” 32 Na
mandeaca aku nemo gaindop-
nandet, ramootta mana meaca,
meacramootna tip ngadudukca
morena tip kirara mo ygocora oot
mandac te, ma lagtangona tipca
mba ragygairi. Aintik inmbaia an
meaca kabena ramoot lango te,
an meaca ma meacramootna tip
ngadudukna tip kirar mamori.

5:29 Mt 18.9, na Mk 9.47, na 1 Ko 9.27, na Kol 3.5
5:32 Mt 19.9, na Mk 10.11-12, na Lk 16.18, na Ro
5:33 NA 20.7, na TN 19.12, na Ndu 30.2, na TW 23.21
5:35 Nap 48.2, na Ais 66.1

24.1-4, na Ier 3.1, na Mt 19.7, na Mk 10.4
7.3, na 1 Ko 7.10-11
na Mt 23.22, na Up 7.49, na Ie 5.12

Na ramootta, meac ianna fgaua
mana kapgaitta mamo ootta
mandaca eacrinanna lango te,
ma toco an lagtayngona tipca mba
rangairi, na an ramoot toco, an
meacramootna tip ngadudukna
tip kirar mamori.”

U ndona kamma mo gagrana
mo te, u tamunpna aunna imo
wanaina kai ac teac

33 Karica Iesusa gaind
mac mboprina, “Nena nicar
ngamrira 1gaua Raray Ae-
taniac ndambupnan aygirina
kamma, ne waracrinanna gaind,
‘U kammo u gidik pngoinna
leac te, u an leacrina kammo
gidik ngoinna rangai. Na
reac ianna moca u kammo
gidik ngoinna leac te, u anna
rangaica Kacootna lamniacmo,
u anmo wandonga mo. 34 Na
aku nemo aindopnande, ne reac
ianna moca ne kammo gidik
ngoinna mo gagrana mo te,
ne tamunna aunna ia kai aca
nena kammo moi gagrana mo
teac. An tamunna auna anna
Rarayg Aetaniacna gagrirta ramoot
panan mbiracrena taup. 35 Na ne
tiacarpaikna ia wanaina kai aca
nena kammo, moi gagrana mo
teac. An tiacarpaikca anna Raray
Aetaniaca ndona ormo, an nam-
batta tikca wik angirena. Na ne
toco Ierusalemna ia wanaipa kai
aca, nena kammo moi gagrana mo
teac, lerusalemma ma Gagrirta
Ramoot Pagan aniacna aur. 36 Na
ne ndorita pananna ia wanaina

kai aca nena kammo, moi gagrana
mo teac, anna nena pananna

lakoarmo, ne mana moi mbikit,
co, gogokca mona minna wanair.
37 Aintik ne gaind ningik ndop,
anna larn, aku monandet, co,
5:30 Mt 18.8, na Mk 9.43  5:31 TW

5:34 Ais 66.1,
5:37 Kol 4.6, na Ie 5.12

wanaiy, aku mba moit. Na

kabena kamma an nambatta
mbop te, anna Ramoot Ngoreaca

ndo moa larurina kam.”

Mina nemo tipemb ngorikca
mo te, ne kai ruti teac

(Luk 6.29-30)
38 Karica Iesusa gaind
mac mboprina, “Nena nicar

ngamrira rgaua Rararn Aetaniac
ndambunnan angirina kamma,
ne waracrinanna gaind, ‘Ramoot

ianna ramoot ianna lamniaca mo
fngocrai te, ne toco rutica mana

lamniaca mo ngocrai. Na ramoot

ianna kabena ramootna ndar
ianna pica witki te, ne toco rutica

manan motoco pi witki.’ 39 Na aku
nemo gaindopnande, ramootta
nemo tip ngoreaca morinanna,
ne mamo kai ruti teac, Kkari
ngoin. Ainda moca ramoot ianna
nemo kapgin wanembai gap te,
ne wanembaina kapgin mac tik
te, ma anmo mac apna. 40 Na
ramoot ianna nena tik ngapaoc
teker afngina moca, ma nenmo
ritri waparaca tik te, ne an tik
ngapaoc tekera near, na nena
tik ngapaoc aniac motocmo near.
41 Na ramoot ianna nemo gagraca

ndona reacmo warkica tawanna
tay ndop te, ne tawan acait

motemma tary) mandac. 42 Na
ramoot ianna, nenmo reac ianna
digi te, ne manmo near. Na
ramootta nenmo digica inmbai
nena reacmo nda rutina digi te,
ne manmo near), kai wawiri teac.”

Punnangeptanmo tipemb ki-
rarir lain wandacna kamma Iesusa
mboprina

(Luk 6.27-28 na 6.32-36)

43 Karica Iesusa gaind
mac mbopatna, “Nena nicar
ngamrira rgaua Rararn Aetaniac

5:38 NA 21.24, na TN 24.20, na TW 19.21

6.30, na 6.35 5:43 TW 23.6, na Nap 41.10

Ro 12.14, na 12.20, na 1 Ko 4.12-13, na 1 Pi 2.23
na 19.2, na TW 18.13, na Lk 6.36, na Kol 1.28, na 1 Pi 1.15-16

Matiu 5:48

ndambunnan angirina kamma,
ne waracrinanna gaind, ‘Nena
kamkabearmo matni te, nena
pupnangepmo kai matni teac’
44 Aintik aku nemo gaindopnande,
ne ndorita punnangeptanmo,
ne minmo matni, na ne Raray

Aetaniacmo  mbendeica ma
nemo tip 1goreaca morena

meikramtairmo, ma mina moca
kadmaina. 45 Ainda mo te, ne
tamunna aupna Raran Aetani-

acna mombonik koind teacnande.
Na ma ramo moca, ra gaca

meikramtair lainapa meikramtair
ngorik tambat ndeacrena. Na
ma riacna rapacrena puk mo-

tocmo moca an meikramtair
ngorikca tipemb  wandoikca

mba morinanapa meikramtaira
tipemb wandoikca morenanmo

irikrena. 46 Na meikramtaira
nenmo matmrenanna ne min

tingikca matyiray te, Raray
Aetaniaca nemo opoikca mba
neapitndait. Na kitcartukar

iurena ramtair toco meikramtaira
minmo matpirenanna, mina

min tingikca matyirar te, Raray
Aetaniaca minmo opoikca mba
neanitndait. 47 Na ne ndorita,
kamkabear tingikmo ra larn near
te, Raray Aetaniacna lamniaca
watrenanna, anna ne Iudana
meikramtair wanainnanta kirarir
toc. Na Rararn Aetaniacna Iudana
meikramtair wanair toco, mina
ainda morena. 48 Aintik ne
meikramtair wandoik laiy koind
teac. Nena an tamunna aunna Aet
eacrena kirar wandor lananna,
ne toco aind ngoin ndeac.”

6

Iesusa kabena meikramtairmo
otacna kam ndoprina

5:39 TN 19.18, na Ais 50.6, na Lk 6.29, na In
18.22-23, na Ro 12.17-19, na 1 Ko 6.7, na 1 Pi 3.9

5:40 1 Ko 6.7 5:42 TW 15.8-10, na Lk

5:44 NA 23.4-5, na Lk 23.34, na Up 7.60, na

5:45 Iop 25.3, na Epe 5.1 5:48 TN 11.44,
6:1 Mt 6.5, na 6.16, na 23.5



Matiu 6:1

1 Karica Iesusa gaind mac
mbopatna, “Ne ndoritake, matau
wat. Nena tipemb Kkirarir
wandoik lainmo, meikramtairta
outta kai tikca moca mina wat
teac. Na ne ainda mo te, ne
anna opoikca nena auy tamunna
Aetnanna mba agngiitndai.

2 “Na u reik pgocorta
meikramtairmo reac neanna
mo te, u an taurap tagprena

ramootmo, kai mandaca taura
wica una outta kammap tayrany
teac, an tipna kirara ramtair
ndeid toco nena Iudana mimitpac
angirena kaikapa taupca tikca
morenan. Na ainta meikramtair,
mina meikramtairmo paparuna

meikramtair. =~ Mina ainda mo
te, meikramtaira minmo i aniac

neannandet. Aku nenmo
gidik ngoinna aindopnandet,
an meikramtaira mina ndorita
opoikca aggirina. 3 Na u reik
kocorta meikramtairmo, otacna
mo te, una par umbaia morina
reaca una par aenmbaia kai garac

teac. 4 Aintik an kakadmaina
aina u morinanna, ma ingoroca

eacnandet. Na una Aetta an
ingoroca eacrena reikmo ma

waekeke raekca watrena, na ma
unmo opoikca neanpnande.”

Iesusa mbendeirena tipna ki-
rarna kam ndoprina

(Luk 11.2-4)

5 Karica Iesusa gaind mac
mbopatna, “An kidrikca ne
mbembendeia monamo te, an
parurena ramtaira morena
tipna kirara kai mo teac. An

ramtairta togtongar koinda mina
ndorimo, an Iudana mimitpac
angirena kaikapa taupembta
roumbbebca witikca mbendei te,

meikramtairmo ndorica watna
morenan. Na aku nemo gidik

6:3 Mt 25.37-40  6:4 Mt 6.6, na 6.18
GRP 4.33, na Mt 6.4, na 6.18

Mt 6.14-15, na 18.21-35
2Te 3.3,na2Ti4.18 nale1.13,na 2 Pi29

6:7 1 GRP 18.26-29, na Ais 1.15
6:10 Nap 103.19-21, na Mt 7.21, na 26.39, na 26.42, na Lk 11.2, na 22.42, na Up 21.14
6:13 Mt 26.41, na Lk 22.40, na 22.46, na In 17.15, na 1 Ko 10.13, na

Matiu 6:13

ngoin ndoprena, mina ndorita
opoikca maangiat. ¢ An kidrikca
u mbendeina ndop te, u ndona
kac inikca mbukca tin kaptikica,

u ndona Aetmo mbendei, na una
Aetta ma toco an naia ma eacrena,

na kaina kambca u mbendeica
digirenanna, ma waracrena, na

ma nemo opotaca neannandet.

7 “Na nena mbembendeina
inikca, ne Lkamb wit aniaca
kai mbop teac, anna Iudana
meikramtair wanaina morena
tipna kirar. Na mina ndorimo
ainda lamyirena, mina kamb wit
aniac ndop te, Raray Aetaniaca

minmo waracnande. & Na ne min
morena tipna kirara kai ragngai

teac. Na ne Raran Aetaniacmo
reikta moca digdigia mo ngocora
e